
Музыка доҕуһуолунан оҕолор заалга киирэн олоппосторго олороллор. 

- Күндү биһиги оҕолорбут уонна убаастабыллаах ыалдьыттар! Өр күүппүт, 

айылҕабыт биир саамай кэрэ кэмэ – сандал сааспыт тиийэн кэллэ! Күндүл күммүт 

күүскэ тыган мичилийэ мичээрдээтэ. Күн күбэй ийэлэрбитигэр, эйэҕэс 

эбээлэрбитигэр уонна бары кэрэ аҥардарга кэлэн иһэр бырааһынньыгынан итии-

истиҥ эҕэрдэ, кулун тутар 8 күнүнэн! 

Кулун тутар 8 күнэ 

Кэрэ аҥаар дьоро күнэ 

Сааскы күннүүн аргыстаһан, 

Тиийэн кэллэ чаҕылыйан! 

- Үөрүү-көтүү бу күҥҥэ, эһиэхэҕэ тиийиэхтин, ил-эйэ дьиэҕитин толору дьоллоотун! 

– диэн турар, хоһоонунан эҕэрдэлиэхтэрэ биһиги уоланнарбыт. 

1. Хоһоон уолаттар 

- Бүгүҥҥү үөрүүлээх күммүтүгэр кыргыттарбытыгар «Сибэкки эйгэтэ» диэн мода 

биллэриллибитэ.  

- Кэрэчээн кыргыттарбытын сценаҕа ыҥырарбытын көҥүллээн! 

- Дохсун ытыс тыаһынан көрсүөҕүҥ... 

Музыка тыаһынан кыргыттар сценаҕа киирэн хаамаллар. 

- Билигин дьыл ханнык кэмэй, оҕолоор? 

- Саас – дьыл саамай кэрэ кэмэ. Сандал саас, күөх саас, ичигэс саас, быйаннаах саас. 

Саха сиригэр саас күн уһуур, сир, от-мас уһуктар. Номнуо салгын сылыйан муус 

чопчулара үүнэллэр. Таһырдьа оҕо-аймах саҥатынан туолар. 

- Билигин ийэлэри оонньууга ыҥырарбын көҥүллээн 

2. Оонньуу «Ким тургэний?» 

5 ийэни оонньууга ыҥырабын.  

- Билигин бу үтүлэктири кэтэбит. Уонна ким түргэник сабы инньэҕэ киллэрэр 

эбитий? 

- Билигин таабырынна таайсыаҕыҥ. 

 Быалаах шариктары 

Мээрэйдиэххитин баҕараҕыт дуо? 

Кинилэр нааһаа үчүгэйдэр 

Ийэҕит шкатулкатыгар сыталлар (оҕуруолар) 

 Кустук араас өҥүнэн 

Күлүмүрдүү оонньуур 

Ийэ кулгааҕар иилинэр 



Кыраһыабай киэргэл (ытарҕа) 

 Кини кытыытын  

Хонуута дииллэр 

Онно сибэккилээх 

Төбөҕө кэтиллэр 

Ийэҕэ баар дииллэр (сэлээппэ) 

 Уу кутуллан 

Оһоххо ууруллар 

Тумустаах, тутаахтаах 

Аһыырга остуолга 

Хайаан да ууруллар (чаанньык) 

 Күнүһүн эбиэккэ 

Тэриэлкэҕэ кутуллан 

Бастакынан иһиллэр 

Ийэ буһарбыт аһа (миин) 

 Ырбаахыны, бүрүүкэни 

Имиллибитин көннөрөр 

Дьиэҕэ-уокка туһалаах 

Эрэллээх доҕор (өтүүк) 

 Көбүөрү, диваны 

Түргэнник ыраастыыр 

Уһун шланга муннулаах 

Быылы барытын оборор 

Ийэҕэ көмөлөөх (пылесос) 

- Аан дойдуга саамай кэрэ тыл – ийэ. Бу тылы киһи аан бастаан саҥарар, ити тыл аан 

дойду омуктарын тылларыгар барытыгар эйэҕэстик иһиллэр. Ийэ илиитэ сымнаҕас, 

сылаас, тугу барытын сатыыр. Ийэ сүрэҕэ саамай истиҥ, эйэҕэс – кини мэлдьи 

таптыыр, тугу барытын сөпкө сыаналыыр. Эн төһө да саастаах – биэстээх да, биэс 

уоннаах да буол, куруутун ийэҥ баар буоларыгар, таптыы, көрө–истэ сылдьарыгар 

баҕараҕын. Итиэннэ, ийэҕин төһө таптыыгын да, олоҕун соччоннон үөрүүлээх, 

сырдык буолар. 

3. Хоһоон _________________ 

4. Оонньуу «Внимательная мама» 

4 ийэни оҕолорун кытта оонньууга ыҥырабыт. 



- Оонньуубут аата «Внимательная мама». Оонньуубут быраабылата – билигин бары 

хараххытын баайаҕыт. Оҕоҕутугар туох уларыйбытын таайыахтааххыт. 

- Маладьыастар!  

5. Оонньуу «Узнай мамину вещь» 

- Аны билигин оҕолор төһө болҕомтолооххутун билиэхпит. Оонньуубут «Узнай 

мамину вещь». Миэхэ манна «Аптаах мөһөөччүкпэр» ийэлэргит сээкэйдэрэ баар, 

ону эһиги ким ийэтэ киэнэ буоларын таайыахтааххыт. 

Кыһыммыт кыйданна, 

Кырыата ууланна. 

Кэрэ сааспыт эргийдэ, 

Күммүт күлүм күллэ. 

Чэбдик сылдьын 

Чэпчэкитик дайын 

Ыалдьары билимэн. 

Сааскы күндү күннүү 

Мичилийэ сырдаан! 

- Кыргыттар толорууларыгар хоһоон «Март» 

6. Хоһоон «Март» 

- Өссө төгүл сандал саас кэлбитинэн эҕэрдэлиибит, биhиги бырааhынньыкпытыгар 

кэлэн ыалдьыттаабыккытын иhин улахан махтал. Баҕарабыт саппаҕырбат сандал 

сааhы, күөх халлааны, эйэлээх олоҕу, кытаанах доруобуйаны, дьолу –соргуну! 

Ийэ баар буолан оҕо баар, 

Ийэ баар буолан эйэ баар, 

Ийэ баар буолан сир үрдүнэн 

Дьол ырыата бу чугдаарар. 

7. Ырыа ______________________ 

- Биһиги ийэлэрбитин наһаа таптыыбыт, ийэ- саамай чугас, күн курдук киһи буолар. 

Эһиги баар буолаңңыт – олох салҕанар, таптал уонна махтал ананнын эһиэхэ диэн 

туран оҕолорбут бэйэлэрэ оҥорбут сэмэй бэлэхтэрин туттарыахтара. 

Бэлэх туттарыы, хаартыска5а түһүү. 

 

КӨРСҮӨХХЭ ДИЭРИ!!!  

 

 

 



Майатааҕы «Кэнчээри» оҕону сайыннарар киин 

 

 

 

 

 

 

 

 

 

Кулун тутар 8 күнүгэр аналлаах 

аралдьытыы сценарийа 

(орто бөлөх «Уу-чукучук») 

Кулун тутар 5 күнэ 2020 сыл 

Майа нэһ. 


